
Hal jang demikian sebetoelnja memang ada sangat soesah, sebab anak itoe masi terlaloe ketjil, dan tida boleh dipake permandian sebagimana moestinja, tetapi djikaloe dikerdjakan dengan telaten, biarpoen tjoema direndam sebentar-sebentar sadja, njatalah obat air ada menoendjoekan kekoeatannja boeat mendjadi obat jang teroetama menjemboehkan segala penjakit.



No. 61.





Sakit montjor (boeang-boeang air.)




Satoe toean dapat sakit montjor (boeang-boeaing air) terlaloe pajah, saban hari tida koerang dari 20 kali, sampe badannja kelihatan amat koeroes, seperti toelang terboengkoes koelit, dan sama sekali hilang tenaganja.

Toean Kuhne soeroe ia melakoekan permandian rendaman peroet sampe 4-5 kali sehari, dan pada hari jang pertama kelihatan penjakitnja itoe soedah lantas ada koerangan tetapi ia tida maoe menoeroet betoel pantangan dari makanannja. Dari sebab itoe, kendati soedah moelai segar, tapi sampe hari jang ketiga masi boeang air entjer sadja.

Setelah makanannja diganti, dan dilarang tida boleh makar lain matjam roti, selainnja roti beras kasar, dalam doea hari sadja penjakitnja soedah djadi baik sama sekali.






No. 62.





Sakit kanker didalam klemboengan Peranakan.




Satoe njonja ada dapat sakit didalam kelemboengan peranakannja, dan doctor-doctor kasi keterangan didalam kelemboengan peranakannja ada timboel kanker, djadi perloe moesti dipotong, sebab kaloe tida, djiwanja njonja itoe tida bisa ditoeloeng. Tetapi njonja ini tida soeka menoeroet itoe doctor poenja nasehat, hanja lantas datang pada toean Kuhne, jang lantas soeroe njonja itoe melakoekan permandian kemaloean 3-4  kali saben hari. Maka sedari itoe tempo kemaloeannja itoe soedah tida mengeloearkan darah lagi seperti doeloenja, dan tida antara lama semoea penjakitnja soedah djadi semboeh sama sekali.

